
GOUVÈNÈ CUOMO ANONSE $1.8 MILYON DOLA NAN ASISTANS PIBLIK FEDERAL KI TE APWOUVE POU 

VILAJ SARANAC LAKE 

 

Yo pral itilize finansman FEMA pou repare domaj ki te fèt nan gwo tanpèt yo, inondasyon ak van liy 

dwat 

 

Gouvènè Cuomo jodia te anonse apwobasyon $1.8 milyon dola ki soti nan Ajans Jesyon Ijans Federal 

Homeland Sekirite [Homeland Security's Federal Emergency Management Agency (FEMA)], pou ede vilaj 

Saranac Lake rebati izin tretman dlo egou minisipal yo ak pi byen pwoteje l kont pwochen domaj. 

 

“Finansman enpòtan sa pral pèmèt Vilaj Saranac Lake, ki te eksperimante domaj move tan kapab koze, 

pou ranfòse enfrastrikti l epi rebati pi byen pase anvan.” Gouvènè Cuomo te deklare. “Mwen fyè dèske 

m te travay avèk patnè lokal ak federal nou yo pou plede anfavè apwobasyon fon sa yo epi pou fè l vini 

yon reyalite.” 

 

Seksyon nòdès Vilaj Saranac Lake, ki lokalize nan Wout 3 a kote larivyè Saranac te sibi pifò domaj la akoz 

de tanpèt yo, inondasyon, tonad ak van liy dwat la ki te rive pandan ane 2011. Finansman sa a pral 

repare epi restore plizyè eleman nan izin tretman egou vilaj la ki te andomaje kòm yon rezilta dirèk 

tanpèt la ki gen ladan klarifyan, mizajou enpòtan ak kontwòl elevasyon enpòtan pou pwoteje kont 

pwochen domaj tanpèt. Estimasyon depans pou pwojè reparasyon ak restorasyon an se $2.4 milyon 

dola, avèk FEMA kap kouvri 75% nan depans lan, Eta New York a 12.5%, e Vilaj Saranac Lake ap peye rès 

12.5%. 

 

Depatman Homeland Sekirite ak Komisyonè Sèvis Ijans Jerome M. Hauer te deklare, “Nou tap rete tann 

finansman sa a pou enfrastrikti enpòtan nan Vilaj Saranac Lake depi lontan. Mwen rekonesan pou 

pèseverans, pasyans ak pwofesyonalis otorite lokal yo ak anplwaye yo nan Depatman Sèvis Ijans 

Homeland Sekirite ki te travay san relach pou jwenn finansman sa a.” 

 

Senatè Kirsten Gillibrand te dekalre, “Sa a se yon gwo nouvèl pou Vilaj Saranac Lake . Tanpèt yo te 

devaste kominote yo toupatou nan New York e Saranac Lake te frape di anpil. Kay, lekòl, ak biznis yo te 

soufri domaj san parèy e gouvènman federal la gen yon obligasyon pou fè envestisman sa yo kidonk 

kominote yo kapab kontinye rekipere epi rebati.” 

 

Depite Bill Owens te deklare, “Sa a se bòn nouvèl pou moun yo nan Saranac Lake, kote lidè lokal yo ak 

kominote a te montre rezistans ekstra-òdinè apre evènman meteyo devastatè ane 2011 lan. Mwen 

kontan pou repons gouvènman eta ak federal kap kontinye e mwen kontan anpil paske Saranac Lake 

pral jwenn èd li merite pou rebati enfrastrikti enpòtan sa a.” 

 

Majistra Vilaj Saranac Lake Clyde Rabideau te deklare, “Saranac Lake rekonesan anpil pou gwo 

sansibilizasyon Gouvènè Andrew Cuomo. Nou pral itilize lajan sa yo pou nou fè sa Gouvènè a te di nou 

fòtman 'Rebati pi byen.'“  

 

Pwogram Asistans Piblik FEMA a eta, lokal, tribi ak sèten òganizasyon non pwofi rekipere apre yon dezas 

te deklare pa Prezidan. Depatman Sèvis Dijans Homeland Sekirite Eta New York te peye plis pase $30 

milyon dola nan lajans Asistans Piblik FEMA a gouvènman lokal ak eta ak non-pwofi yo ki te afekte pa 

tanpèt sa a. 

 

### 

 

Wa p jwenn lòt nouvèl nan sitwèb www.governor.ny.gov 

Eta New York | Executive Chamber | press.office@exec.ny.gov | 518.474.8418 

************************************ 

WE WORK FOR THE PEOPLE 
PERFORMANCE * INTEGRITY * PRIDE  

 


